
10. YUNUS (NBEI YUNUS) 
Suet ke-10: 109 ayat 

 

Ngen sembut gen Allah Maho Pengasiak, 
Maho Penyayang. 

1. Alif  Lam Ra. Dyo ba ayat-ayat Quran da 
m e n g a n d u n g  h i k m a h . 

 
2. Patutkah ijai heran utuk manusio bahwa 

Keme mewahyukan ngen do semanei 
neak antaro-ne : keli ba pringatan ngen 
manusio dan riangba tun-tun beimen  
bahwa si ade kedudukan da lekat neak sisi 
Tuhan-ne. Tun-tun kapia madeak 
sebeneane tun-yo (Muhammad) benea-
benea si-oba tukang sihir da nyato. 

 

3.  Sebeneane Tuhan udi Si-o ba Allah da 
mencipta lenget ngen bumei lem num 
maso, sudo-o Si diym neak das arasy utuk 
maturkute urusan. Coa ade su-angpun da 
lok melei safa'at  klecuali sudo ade izin-
Ne (zat) da awei-o do-o ba Allah  Tuhan 
udi, mako sembeakba Si, mako janokah 
udi co amok pelajaran ?. 

 

4. Ngen Sib a udi kutene lok belek; janjai da 
benea kunei Allah, sebeneane Allah 
menciptakan mahluk pado permulaan-ne 
sudo-o mulang-ne (midupkan-ne) belek 
( sudo  k i y a ma t ) ,  bu l i ak  S i  me le i 
pembalasan ngen tun-tun da beimen  dan 
da ngerjo amea sholeh ngen adea. Dan 
utuk tun-tun kapia bik sendiyo menem 
bioa da panes ngen azab da gis  kerno 
k a p i a n e . 

5. Siba da menea matai bilai besinar dan 
bulen becahayo dan tentepne manjila-
manjila (plabai-plabai) utuk plabai paneu 
bulen-o buliak udi namen bilangan taun 
ngen perhitungan waktau. Allah coa 
menciptakan  da awei-o seluyen ngen 
haq. Si jemlas tando-tando (kebesaran-
n e )  n g e n  t u n - t u n  d a  n a m e n . 

 

6. Sebeneane neak betukar kelmen ngen kak 
bilai-o dan jano da bik Allah ciptakan 
neak lenget ngen bumei, benea-benea ade 
tando-tando (kekuasaan-Ne) utk tun-tun 
d a  b e t a k w a . 

 

7. Sebeneane tun-tun da coa harap ( coa 
pecayo lok) betemau ngen Keme dan 
meding puas ngen kehidupan dunnyo 
kulo meding tentram ngen kehidupan-o 
dan tun-tun  da coa tinget ayat-ayat 
Keme. 

 
8. Si-o plabaine-oba nrako, kerno jano da 

slalu si kemrejo. 
 

9. Sebeneane tun-tun da beimen  dan 
kemrejo amea-amea sholeh si neli 
petunjuk kunei Tuhan-ne kerno 
keimanan-ne, neak lem sergo penuak 
keni'matan, neak beakne ngalia bio-a-
bioa. 

 

10. Du-one neak lem sergo : Paling sucai Ko  
hopi Tuhan dan salam hormat-ne : 
keslamatan, dan penutup du-one :  
kutene pujai utuk Allah Tuhan semesta 
alam. 

11. Dan amen sekirone Allah gemacang 
kejahatan utuk manusio awei kinoine 
utuk gemacang kebaikan, pasetba nabis 
omorne. Mako Keme munyau tun-tun da 
coa  ma -ep  be te mau  nge n  K eme , 
b e k u ba n g  n e a k  l e m  k e s a l e a k ne . 

 

12. Dan amen manusio tenipo bahayo si ndu-
o ngen Keme lem keadaan ngguling, 
temot atau tege, tapi sudo Keme empas 
bahayo-o kunei-ne, si (mulang) ngen ca-o 
(dalen-ne da sesat) awei si coa pernah 
ndu-o ngen Keme utuk (empas) bahayo 
dabik temipone. Awei-o ba tun-tun da 
melapoi batas-o mandang baik jano datrus 
si kemrejo. 

 

13. Dan sebeneane Keme bik mbinaso umat-
umat da ayok udi, idong si kemrejo 
kezaliman, padahal rasul-rasulne bik teko 
ngen si ngen mbin keterangan  da nyato, 
tapi si agok debat coa lok berimen. Awei-
o ba Keme meli bales ngen tun-tun da 
menea duso. 
 

14. Sudo-o Keme menea udi gitei-gitei-(ne) 
neak muko bumei sudo-si buliak Keme 
memperhatikan akuakro udi bekerjo. 

 

15. Dan amen  mbaco ngen si ayat-ayat Keme 
da keten, tun-tun da coa ma-ep netemau 
ngen Keme madeak : kenten-ba Quran da 
luyen kunei-yo atau gitei-ba si  kadeakba 
coa ba patut utuk-ku gemitei-ne kunei ku 
dewek. Uku coa temotoa kecuali jano da 
newahyu ngen uku, sebeneane uku saben 
amen uku mendurhakoi Tuhanku ngen 
s i k s o  n e a k  b i l a i  k i y a m a t . 

16. Kadeakba amen Allah kemlok, paset uku 
coa mbaco ngen ko dan Allah coa (kulo) 
meli namen-ne ngen ko. Sebeneane uku 
bik tinggea samo-nu bi-an sebelumne. 
Mako janokah udi  coa mekerne?. 

 

17. Mako apeikah da lebiak zalim kunei pado 
tun da made-made ngike adep Allah atau 
ngike ayat-ayat-Ne ? Sebeneane coa-ba 
bu tung  tun - tun  da  me ne a  du so . 

 
18. Dan si sembeak seluyen kunei Allah jano 

da coa dapet temko kemudaratan ngen si  
dan coa (kulo) kemanfa'atan, dan si 
madeak : si-o da melei safa'at ngen keme 
neak sisi Allah. Kadeak ba : janokahnudi 
kemabar ngen Allah jano da coa  namen-
ne baik neak lenget dan coa (kulo) neak 
bumei ? paling sucai Allah dan paling 
lekat kunei jano da si  semrai -(o). 

 

19. manusio bel-o ne hanyoba do ummat, 
sudo-o si slisiak, amen coa-ba kerno 
suatu da bik tentep da bik ade kune 
Tuhan-nu bel-o, paset-ba bik  bik nelei 
keputusan neak antaro-ne, tentang janop 
d a  s i   b e s l i s i a k - o . 

 

20. Dan si madak : gentai coa temu-un ngen 
si (Muhammad) suatu keterangan 
(mu'jizat) kunei Tuhan-ne? Mako kadeak 
ba sebenea-ne da gaib-o milik Allah, 
kerno-o kemot-ba gik-nu, sebeneane 
Uku berpok udi termasuk tun-tun da 
m(b)ot. 

21. Dan amen Keme meding ngen manusio 
suatu rahmat, sudo (tekone) bahayo 
temipo si, tibo-tibo si ade tipu daya lem 
(mlawen) tando-tando kekuasaan Keme. 
Kadeak ba : Allah lebiak gacang  bales-Ne 
(neakm das tipu daya-o) sebeneane 
malaikat-malaikat Keme temulis tipu 
d a y a - n u . 

 
 

22. Si-o ba Tuhan da meneau di nam paneu 
neak  bumei, (blayar) neak la-ut. Sapei 
amen udi ade neak lem kepea (bahtera) 
dan paneuba kepea-o mbin tun-tun da 
ade neak lemne ngen tiup angin da baik, 
dan si riang kerno-ne, teko ba angin lai  
dan (amen) glumbang kunei kute penjuru 
temipone dan si yakin bahwa si bik 
tekpung (bahayo) mako si ndu-o ngen 
Allah ngen mengikhlaskan keta'atan ngen 
Si-o ba ( si madeak) sebeneane amen ko 
semlamat keme kunei bahayo-yo pasetba 
keme lok temasuk tun-tun da besukur. 

 

23. Mako idong Allah semlamat si, tibo-tibo 
si menea kezaliman neal muko bumei 
tanpa (alasan) da benea. Hoi manusio, 
sebeneane (bencana) kezaliman-nu lok 
temipo dirai-nu dewek; (asea kezaliman-
nu) do-o hanyoba keni'matan idup 
dunnyo, sudo-o ngen Keme ba ko belek, 
lajau Keme kemabar ngen ko jano da bik 
udi kemrejo. 

 
24. Sebeneane umpamo kehidupan dunnyo-o 

adeba awei bioa (ujen) da Keme temu-un 
kunei lenget, lajau idup-ba ngen subur 
kerno bioa-o tanem-tanem neak bumei, 
neak antarone ade da nemuk manusio dan 
benatang ternok. Sapei amen bumei-o bik 
sempurno baesne dan makei (kulo) 
perhiasan-ne, dan tuan-tuan-ne kemiro 

bahwa si paset menguasai-ne, tibo-tibo 
tekoba ngen si azab Keme neak waktau 
kelmen atau keak bilai, lajau Keme 
menea (tanem-tanem-ne) awei tanem-
tanem dasudo senabit, awei atei pernah 
idup lebeak. Awei-o ba Keme jemlas 
tando-tando kekuasaan (Keme) ngen tun-
tun da bepeker. 

 

 

25. Allah majok (manusio) moi darusalam( 
sergo), dan temunjuk tun da kenlok-Ne 
m o i  d a l e n  d a  l u - u s  ( I s l a m ) . 

 

26. utuk tun-tun da menea baik, ade pahalo 
da lebiak baik (sergo) dan tambeak-ne. 
Dan papea-ne coa tenutup debu meleu 
dan coa (kulo) hino. Si-o ba penghuni 
s e r g o ,  s i  m k e k a l  n e a k m l e m n e . 

 

27. Dan tun-tun da kemrejo da kidek (dapet) 
bales da stipal dan si tenutup kehina-
an.Coa ade utuk-ne do plindung kunei 
(azab) Allah, awei papa-ne trnutup ngen 
kepingan-kepingan kelmen da kelem. Si-
o ba penghuni nrako si kekal neak lem-
ne. 

 

28. (Inget ba ) suatu bilai (idong-o) Keme 
kemopo-a  si kutene sudo-o Keme 
madeak ngen tun-tun da musrik (Tuhan) 
tep bau di dan sekutu-sekutu-nu neak 
plabai-nu-o. Lajau Keme misahkan si dan 
milingba sekutu-sekutune : Udi coa agok 
debat pernah sembeak Keme. 

29. Dan cukupba Allah ijai saksai antaro 
keme ngen udi, bahwa keme coa namen 
tentang da udi sembeak (ngen keme). 

 

30. Neak plabai-o (padang maksar) tiep-tiep 
dirai meding bales kunei jano da bik 
kenrejone bel-o dan sin e;lek ngen Allah 
plindung-ne da sebeneane, dan laputba 
kunei-ne  jano da  s i  made -made. 

 

31. Kadeak ba : apikah da melei rezkai ngen 
udi kunei lenget ngen bumei, atau apikah 
da kuaso (semipto) peni-uk dan ngeliak  
dan apikah da kemlua da idup kunei da 
matei dan kemlua da matei kunei da idup 
dan apikah da matur kute urusan? Mako si 
lok jemawab: "Allah". Mako kadeakba 
gentai udi coa betakwa ? (ngen Si). 

 

32. Mako (zat Da awei-o) do-o ba Allah 
Tuhan udi da sebeneane; mako coa ade 
sesudo kebenea-o seluyen kesesatan. 
Mako akuakro udi coa dulai (kunei 
kebenea )? 

 

33. Wei-o ba bik tephukuman tuhan-nu 
adept un-tun da pasik, kerno sebeneane si 
coa beimen. 

 

34. Kadeak ba : janokah neak antaro sekutu-
sekutun ade da dapet muloi menciptakan 
mahluk, sudo-o mulang -ne (midup-ne) 
igai? kadeakba: Allah bad a muloi 
menciptakan mahluk, sudo-o mulang-ne 
(midup-ne) igai; mako jano padeak udi 
coa dulai (ngen sembeak da seluyen 
Allah)? 

35. Kadeak ba janokah neak antaro sekutu-

sekutunu ade da temunjuk ngen kebenea? 
Kadeak ba : Allah ba da temunjuk ngen 
kebenea. Mako janokah tun-tun da 
temunjujk ngen kebenea-o lebiak berhak 
tenotoa ataukah tun da coa dapet melei 
petunjuk kecuali (amen) neli petunjuk? 
(Gentai udi kemrejo awei-o) akuakrokah 
udi mok keputusan ?. 

 

36. Dan dau si  coa temoto-a  kecuali sako 
bae. Sebenea-ne sako-o coa agok didik 
beguno utuk dapet kebenea. Sebeneane 
Allah Paling  Lebiak Namen jano da si 
kemrejo. 

 

 

37. Coa ba mungkin quran yo nea seluyen 
Allah tapi (quran-o) mbenea kitep-kitep 
ayok-ne  dan jemlas ukum-ukum da bik 
tentep-Ne, coa ade ragau neak lem-ne 
(temu-un) kunei Tuhan semesta alam. 

 

38. A t a u  ( p a t u t k a h )  s i  m a d e a k : 
" M u h a m m a d "  m e n e a - m e n e a - n e . 
Kadeakba: (amen benea da udi madeak-
o), mako cubo ba kenten ba do su-et 
misal-ne ngen keduba api-api da dapet 
udi medu (utuk menea-ne) seluyen Allah, 
a m e n  u d i  t u n - t u n  d a  b e n e a .          

39. Bahkan da sebeneane, si ngike jano da si 
atei nemen ngen sempurno padahal atei 
teko ngen si penjelasanne. Awe-o bat un-
tun da ayokne bik ngike (rasul) mako 
perhatikanba akuakro akibat tun-tun da 
z a l i m - o . 

40. Neak antarone ade tun-tun da beimen 
ngen quran, dan neak antarone ade kulo 
tun-tun da coa beimen ngen si. Tuhan-nu 
Lebiak namen adep tun-tun da menea 
k e r u s a k a n . 

 

41. Amen si ngike udi mako kadeaba utuk ku 
kerjoku utuk-nu kerjonu. Udi lepas 
tangen adep jano da uku kemrejo, dan 
uku kulo lepas tangen adep jano da udi 
kemrejo.  

42. Dan neak antaro si ade tun da temi-uk 
ko. Janokah udi dapet menea tun-tun 
stiuk-o meni-uk  walaupun si coa ngertai. 

 

43. Dan neak antro si ade tun da kemliak 
ngen ko janokah dapet  udi melei 
petunjuk ngen tun-tun da buto, walaupun 
s i  c o a  d a p e t  n g e l i a k . 

 

44. Sebeneane Allah coa zalim ngen manusio 
agok didik, tapi manusio-o ba da zalim 
n g e n  d i r a i n e  d e w e k . 

 

45. Dan (ingetba) neak bilai (da neak waktau-
o) Allah kenopo-a si (si meding neak 
bilai-o) awei si coa perneak diem (neak 
dunnyo) hanyo tegoa bae neak keak bilai 
(neak waktau-o) si saling berkenalan. 
Sebeneane rugaiba tun-tun da percayo 
temausi ngen Allah dan si coa dapet 
petunjuk. 

 
46. Dan amen Keme kemten ngen ko pa-o 

kunei (sikso) da Keme macam ngen si, 
(pasetba udi lok kemliakne). Atau (amen 
) Keme wafatkan udi (ayok-o) mako ngen 
Keme kulo ba si belek, dan Allah ijai 
saksai adep jano da si kemrejo. 

47. Dan tiep-tiep umat ade rasul; mako amen 
bik teko rasulne neleine ba keputusan 
antarone ngen adia dan si (ogok didik) 
coa kenu-ang. 

 

48. Si madeak : tengenkah (tekone) da 
nacam-o amen memang udi tun-tun da 
benea ? 

49. Kadeakba: uku coa bekuaso menea 
mudarat  dan cpoa kulo manfa'at ngen 
diraiku seluyen jano da kenlok Allah. 
Tiep-tiep umat ade ajea. Amen bik sapei 
ajea-ne, mako si coa dapet  mun(d)ur-ne 
agok didik bae dan coa kulo gemacangne. 

 

50. Kadeakba ten-angba ngen uku amen teko 
ngen udi kute-ne siksone neak waktau 
klemen atau neak keak bilai, janokah 
ntun-tun da menduso-o minoi kemacang 
kulo ?. 

51. Sudo-o janokah sudo terjijaine (azab-o) 
sudo-o udi baru percayo ngen si, padahal 
ayok-o udi trus minoi buliak genacang?. 

 

52. Sudo-o nadeakne ngen tun-tun da zalim 
(musyrik)-o : keding ba utuk nu sikso da 
kekal, udi coa nelei bales seluyen ngen 
j a n o  d a  b i k  u d i   k e m r e j o . 

 

53. Dan si temnai gen ko : beneakah (azab da 
jenanjai)-o ? kadeakba : au demi 
Tuhanku, sebeneane azab-o ade ba benea, 
dan udi agok debat coa nam milok kune-
ne.   

54. Dan amen  tiep dirai da zalim (musyrik)-
o menguaso kute jano da ade nelak bumei 
yo, dan si munyin nyesoane idong si bik 
kemliak azab-o. dan bik nelei keputusan 
neak antarone ngen adia, idong si coa 
d i a n i a y a . 

 

55. Ingetba  sebeneane milik Allah jano da 
ade neak lenget ngen neak bumei. 
Ingetba sebeneane janai Allah-o benea, 
tapi dao si coa namen. 

 

56. Sio ba da midup ngen da mematikan dan 
ngen Si ba udi nelek. 

 

57. Hoi manusio sebeneane bik teko ngen udi 
pelajaran kunei Tuhan-nu ubet utuk 
penyakit-penyakit  neak lem dado dan 
petunjuk kulo rahmat utuk tun-tun da 
beimen. 

 

58. Kadeakba : ngen pelei Allah ngen 
rahmat-Nya kelokne ngen-o si riyang. 
Pelei Allah ngen rahmat-Ne-o  ade ba 
lebiakbaik kunei jano da si kenopoa. 

 

59. Kadeakba : jemlas-ba ngen uku tentang 
rezkai da tenu-un Allah ngen udi, lajau 
udi menea pa-o ne haram dan (pa-o ne) 
halal. Kadeakba : janokah Allah bik nelei 
izin ngen udi (tentang yo) atau udi made-
m a d e  b a e  a d e p  A l l a h  ? . 

 

60. Janokah sako tun-tun da made-made 
ngike adep Allah pada bilai kiyamat ? 
sebeneane Allah benea-benea ade pelei 
(da nelei) utuk manusio, tapi dau si coa 
m e n s u k u r i  ( n e ) . 

61. Udi coa ade lem suatu keadaan dan coa 
mbaco suatu ayat kunei quran  dan udi 
coa kemrejo suatu kerjo, seluyen Keme 
ijai saksai adep-nu neak waktau udi 
kemrejone.  Coa nam mpas kunei 
pengetahuan Tuhan-nu walaupun klai 
zarah (atom) neak bumei ataupun neak 
lenget. Coa ade da lebiak titik dan coa 
(kulo) da lebiak lai kunei-o, seluyen kute 
cenatet lem kiteb da nyato (lauh Mahfuz). 

 

62. Ingetba, sebeneane wali-wali Allah-o, cao 
ade kuwatir adep si  dan coa (kulo) si 
bersedih atei. 

 

63. (Di oba) tun-tun da beimen dan si slalu 
betakwa. 

 

64. Utukne brita riang neak lem kehidupan 
dunnyo dan (lem kehidupan) neak 
akhirat. Coa ade bubeak utuk kalimat-
kalimat Allah (janjai-janai) Allah. Da 
awei-o ade ba kemenangan da lai. 

 

65. Jebeakba udi sedih kerno kecekne. 
Sebeneane kekuasaan-o kutene  daeba 
milik Allah. Si-o bada Paling meni-uk 
kulo Paling lebiak namen. 

 

66. inget ba sebeneane milik Allah kute da 
ade neak lenget ngen kute da ade neak 
bumei. Dan tun-tun da majok sekutu-
sekutu seluyen Allah, coa ba temotoa 
(suatu keyakinan). Si coa temotoa kecuali 
sako bae, dan si hanyoba  demugo-
d e m u g o . 

67. Si-o bad a menea kelmen utuk udi buliak 
udi istirahat kenei-ne dan (menea) keak 
bilai te-ang ( buliak udi mesoa rezkai 
Allah. Sebeneane neak awei-o ade tando-
tando ( kekuasaan Allah) utuk tun-tun da 
temi-uk. 

 

68. (Tun-tun Yahudi ngen Nasrani) madeak : 
Allah ade anok. Paling sucai Allah, Si-oba 
da Paling Kayo milik-Ne jano da ade neak 
lenget ngen jano da ade neak bumei. Udi 
coa ade alas an tentang yo. Pataskah udi 
adep Allah jano da coa udi namen ?. 

 

69. Kadeakba  sebeneane tun-tun da made-
made  ngike adep Allah coa butung. 

 

70. (Utuk-ne) kesenangan (sementaro) neak 
dunnyo, sudo-o ngen Keme ba si belek 
sudo-o Keme temipo ngen sikso da be-et 
k e r n o  k a p i a n e . 

71. Dan bacoba ngen si brita peting tentang 
Nuh neak waktau si miling ngen kaum-ne 
: hoi kaumku, amen tekeding be-et 
utuknu ting(g)ea  (besamoku) dan  
pringatanku (ngen udi) ngen ayat-ayat 
A l l a h ,  m a k o  n ge n  A l l a h  ba  uk u 
betawakal, kerno-o buletba keputusan-nu 
dan (kenopoa-ba) sekutu-sekutunu (utuk 
mbinasoku) sudo-o jibeakba keputusan-
nu-o munyin, lajau kerjoba adep diraiku 
dan jibeakba udi melei waktau ngen uku. 

72. Amen udi  coa dulai (kunei pringatanku), 
uku coa minoi upeak agok didik kunei 
udi. Upeak-ku coa luyen hanyoba kunei 
Allah bae, dan uku neluak buliak uku 
temasuk klopok tun-tun da semreak dirai 
(ngen Si). 

 

73. Lajau si ngike Nuh, mako Keme 
semlamat si ngen tun-tun da serpokne 
neak lem kepea dan Keme menea si-o  
megong kekuasaan dan Keme men(d)en 
tun-tun da ngike ayat-ayat Keme. Kamo 
perhatikanba  akuakro kesudo tun-tun da 
nelei pringatan-o. 

 

74. Sudo-o, sudo Nuh Keme mutus rasul-
rasul ngen kaum-ne (dewek-dewek), 
mako rasul-rasul-o teko ngen si  ngen 
mbin keterangan-keterangan da nyato, 
tapi si coal ok beimen kerno si bel-o bik 
(biaso) ngike-ne. awei-o ba Keme 
kemucai matai atei tun-tun da melapau 
batas. 

 

75. Sudo-o sudo rasul-rasul- o  Keme mutus 
Musa dan Harun ngen Fir'aun dan 
pemuko-pemuko kaum-ne  ngen (mbin) 
tando-tando (mukjizat-mukjiozat) Keme, 
mako si mobong dirai dan si ade bat un-
tun da mduso. 

 

76. Dan idong teko ngen si kebenea kunei sisi 
Keme, si madeak : sebenea-ne  dio adeba 
sihir da nyato. 

77. Musa madeak : janokahn udi madeak 
adep kebenea waktau si teko ngen udi 
sihirkah dio? Padahal ahli-ahli sihir-o coa 
b a  d a p e t  k e m e n a n g a n . 

78. Si Madeak : janokah udi teko ngen keme 
utuk milok keme kune jano da keme 
dape t  kune i  n in ik  muyang  ke me 
mengerjokan-ne , dan buliak udi beduwai 
megong kekuasaan neak muko bumei ? 
keme coa kan pecayo udi beduwai. 

 

79. Fir'aun madeak (ngen pemuko-pemuko 
kaumne) mbin ba ngen uku kute ahli-ahli 
sihir da pitar!. 

 

80. Mako idong ahl;i-ahli sihir-o teko, musa 
madeak ngen si kelukba  da lok udi meluk 
. 

 

81. Mako sudo si meluk, Musa madeak jano 
da udi kemrejo-o, do-o ba da sihir, 
sebeneane Allah lok kemten coa 
kebeneane, sebeneane Allah coa lok 
munyau trus uleakne kerjo tun-tun da 
menea usak. 

 

82. Dan Allah lok kemu-et da benea ngen 
tentep-Ne, walaupun tun-tun da menea 
duso coa setujau si. 

 

83. Mako coa ade da beimen ngen Musa, 
seluyen  pemuda-pemuda kunei kaumne 
(Musa) lem keadaan saben  bahwa Fir'aun 
ngen pemuko-=pemuko kaum-ne lok 
smikso-si. Sebeneane Fir'aun-o klemrejo 
kelokne bae  neak muko bumei dan 
sebeneane si temasuk tun-tun da melapau 
batas. 

 

84. Musa madeak  hoi kaum ku amen udi 
beimen ngen Allah, mako betawakalba  
ngen Si bae, amen udi benea-benea tun 
da semreak dirai. 

85. Lajau si madeak : ngen Allah ba keme 
betawakal hoi Tuhan keme jibeakba ko 
menea keme sasaran fitnah utuk kaum da 
zalaim. 

 

86. Dan slamatkanba keme ngen rahmat-Nu 
kunei (tipu daya) tun-tun da kapia. 

 

87. Dan Keme wahyukan ngen Musa dan 
sepasuakne: kemokba utuknu beduwai 
umeak-umeak neak Mesir utuk plabai 
ting(g)ea utuk kaum-nu dan kenea ba 
utuk nu umeak-umeak-nu-o plabai 
semyang dan tegokba utuknu semyang  
kulo kelei-ba riang tun-tun da beimen. 

 

88. Musa madeak hoi Tuhan keme, 
sebeneane ko bik nelei ngen Fir'aun dan 
pemuko-pemuko kaum ne perhiasan 
ngen harto kayo lem kehidupan dunnyo, 
hoi Tuhan keme akibatne si semsat 
(manusio) kunei dalen-Nu. Hoi Tuhan 
keme binasokan ba harto bendane, dan 
kucai mati ba ateine. Mako si coa beimen 
sapei si kemliak sikso da gis. 

 

89. Allah madeak: sebeneane bik nelei kinoi 
udi beduwai, kerno-o tep bau di beduwai 
neak dalen da lu-us  dan jibeakba agok 
debat udi  temotoa dalen tun-tun da coa 
namen. 

 

90. Dan Keme luak bani Israil meliwet laut, 
lajau si tenotoa Fir'aun dan bala tentarane 
kerno lok menganiaya dan temidas(si) 
sapei amen fir'aun-o bik galit tendem  
miling ba si uku pecayo bahwa coa ade 
Tuhan seluyen Tuhan da bani Israil 
pecayo dan uku temasuk tun-tun da 
semreak dirai (ngen Allah)      

91. Janokah uyo (baru udi pecayo), padahal 
sebeneane udi bik durhako kunei bel-o 
dan udi temasuk tun-tun da menea usak. 

 

92. Mako padobilai yo Keme semlamat 
awok-nu buliak udi dapet nea pelajaran 
utuk tun-tun da teko sudo-nu dan 
sebeneane dau kunei manusio lengah 
kunei tando-tando kekuasaan Keme. 

 

93. Dan sebeneane Keme bik empekbani 
Israil neak plabai diemne da baik dan 
Keme melei si rezkai kunei da baik-baik. 
Mako si coa selisiak, kecuali sudo teko 
ngen si pengetahuan (da ade lem Taurat). 
Sebeneane tuhan udi lok mutus antaro si 
neak bilai kiyamat tentang jano da si 
beslisiak-o. 

 

94. Mako amen udi (Muhammad) ade lem 
ragau-ragau tentang jano da keme temu-
un ngen udi, mako tenaiba ngen tun-tun 
da mbaco kiteb ayok udi. Sebeneane bik 
teko kebenea ngen udi kunei Tuhan udi, 
sebab-o jibeakba agok debat udi emasuk 
tun-tun da ragau-ragau. 

 

95. Dan agok debat jibeak ba udi temasuk 
tun-tun da ngike ayat-ayat Allah da 
menea udi temasuk tun-tun da rugai. 

 

96. Sebeneane tun-tun  da bik paset adepne 
bik tentep Tuhan-nu, coaba si lok 
b e i m e n . 

 

97. Walaupun teko ngen si dau mecem 
keterangan sapei si kemliak azab da    gis. 

98. Dan gentai coa ade (penduduk) suatu 
kota da beimen, lajau imene-o beguno 
ngen si seluyen kaum Yunus ? idong  
(kaum Yunus-o) beimen, Keme empas 
kunei-ne azab da hino lem kehidupan 
dunnyo, dan Keme melei kesenangan 
ngen si sapei waktau da tentau. 

 

99. Dan amen Tuhan-nu kemlok, pasetba 
beimen kute tun da neak muko bumei 
kutene. Mako janokah udi (lok) makso 
manusio buliak si  ijai tun-tun da beimen 
kutene. 

100. Dan coa ade agok do lok beimen kecuali 
ngen seizin Allah; dan Allah mengiak 
ngen tun-tun da coa gemuno akea-ne. 

 

101. Kadeakba; perhatikan-ba  jano da ade 
neak lenget ngen neak bumei. Coa ba 
beguno tando kekuasaan Allah dan rasul-
rasul da melei pringatan  utuk tun-tun da 
c o a  b e i m e n . 

 

102. Si coa m(b)ot-m(b)ot cekuali ( peristiwa-
peristiwa) da samo ngen peristiwa-
peristiwa (da menipo) tun-tun da bel-o 
ayok si. Kadeakba : Mmako kemotba, 
sebeneane ukupun temasuk tun-tun da 
m(b)ot berpok udi. 

 

103. Sudo-o Keme semlamat rasul-rasul Keme 
dan tun-tun da beimen, awei-o ba  ijai 
kuwaiban utuk Keme semlamat tun-tun 
da beimen. 

104. Kadeakba : hoi manusio, amen udi 
masiaklem ragau-ragau tentang agamo-
ku, mako (namenba) uku coa sembeak  
da udi sembeak seluyen Allah, tapi uku 
sembeak Allah da lok mewafatkan udi  
dan uku bik mriteak buliak temasuk tun-
t u n  d a  b e i m e n . 

105. Dan (uku bik mriteak) nadepba papeanu 
ngen agamo ngen tulus dan ikhlas dan 
jibeakba udi temasuk tun-tun da musyrik. 

 

106. Dan jibeakba udi sembeak jano da coa 
melei manfa'at dan coa (kulo) melei 
mudarat ngen udi seluyen Allah, sebab 
amen udi menea  (da awei-o) mako 
sebeneane amen awei-o udi temasuk tun-
tun da zalim. 

 

107. Amen Allah tenipo suatu mudarat ngen 
udi, mako coa ade da dapet 
menghalangne kecuali-Si. Dan amen 
Allah kemlok kebaikan nutuk udi, mako 
coa ade da dapet temulok plei-Ne. Si 
melei  kebaikan-o ngen apei da Si 
kemlok-Ne neak antaro hamba-hamba-
Ne dan Si-o bad a Paling Pengapun kulo 
Paling Penyayang. 

 

108. Kadeakba hoi manusio sebeneane bik 
teko ngen udi kebenea (quran) kunei 
Tuhan-nu, kerno-o apei da dapet 
petun(j)uk-o mako sebeneane 
(petun(j)uk-o utuk kebaikan diraine 
dewek. Dan apei da tesesat mako 
sebenea-ne kesesatanne-o cemlako 
diraine dewek. Dan uku coa ba tun 
n(j)ago adep dirainu. 

 

109. Dan to-toa ba jano da newahyu ngen udi, 
dan sabarba sapei Allah melei keputusan 
dan si-o ba hakim da sebai-baikne. 

 

 
 
 
 
 

 

            

      

 

               

            

 

 

                 

               

             

 

 

 

 

 

                    

                  

                    

 

 

 

 

 

                   

          

 

 


